
Uvod

Direkcija  za  puteve  u  sastavu  Ministarstva  saobraćaja  vrši  upravne i  stručne  poslove koji  se
odnose na nadležnosti Kantona Sarajevo u izgradnji, održavanju i upravljanju putevima, a sve u
skladu  sa  Zakonom  o  cestama  Federacije  BiH  ("Službene  novine  Federacije  Bosne  i
Hercegovine", br. 12/10, 16/10 i 66/13) i Pravilnikom o održavanju javnih cesta ("Službene novine
Federacije Bosne i Hercegovine", br. 69/10). 

S  obzirom da  je  raniji  ugovorni  period  istekao  15.11.2013.g.,  u  mjesecu  junu  2013.  godine
Ministarstvo  saobraćaja  –  Direkcija  za  puteve  Kantona  Sarajevo  je  u  skladu  sa  Zakonom  o
cestama  Federacije  BiH  (“Službene  novine  Federacije BiH”,  broj  12/10  i  16/10)  pokrenula
postupak  javne nabavke  putem međunarodnog otvorenog postupka za „Održavanje  puteva  na
području Kantona Sarajevo za novi četverogodišnji ugovorni period (15.11.2013. – 15.11.2017.g.).
Taj postupak je podijeljen u 7 lotova i to: Lot 1 - Održavanje puteva na području Općine Vogošća,
Lot  2 -  Održavanje puteva na području Općine Ilijaš,  Lot  3 -  Održavanje puteva na području
Općine Ilidža, Lot 4 - Održavanje puteva na području Općine Hadžići, Lot 5 - Održavanje puteva
na području Općina Hadžići, Trnovo i Ilidža - (planinski uslovi), Lot 6 - Održavanje puteva na
području Općine Trnovo - (planinski uslovi) i Lot 7 - Održavanje puteva na području Općina Stari
Grad, Centar, Novo Sarajevo i Novi Grad. 

Na osnovu navedenog  međunarodnog otvorenog postupka za „Održavanje puteva na području
Kantona Sarajevo za novi četverogodišnji ugovorni period (15.11.2013 – 15.11.2017.g.), potpisani
su okvirni sporazumi za održavanje puteva za svih 7 lotova i to: 

• Za lot 1 - Održavanje puteva na području Općine Vogošća potpisan je okvirni sporazum za
novi četverogodišnji period (2013-2017) sa firmom Ame d.o.o. Breza. 

• Za lot 2 - Održavanje puteva na području Općine Ilijaš potpisan je okvirni sporazum za
novi četverogodišnji period (2013-2017) sa firmom Citarprodukt d.o.o. Ilijaš. 

• Za lot 3 - Održavanje puteva na području Općine Ilidža potpisan je okvirni sporazum za
novi  četverogodišnji  period  (2013-2017)  sa  Konzorcijem  Bosman  d.o.o.  Sarajevo  i
Prijedorputevi a.d. Prijedor. 

• Za lot 4 - Održavanje puteva na području Općine Hadžići potpisan je okvirni sporazum za
novi četverogodišnji period (2013-2017) sa firmom Bucomerc d.o.o. Kiseljak. 

• Za lot 5 - Održavanje puteva na području Općina Hadžići,  Trnovo i Ilidža - (planinski
uslovi)  potpisan  je  okvirni  sporazum  za  novi  četverogodišnji  period  (2013-2017)  sa
firmom Orman d.o.o. Kiseljak. 

• Za lot 6 - Održavanje puteva na području Općine Trnovo – (planinski uslovi) potpisan je
okvirni  sporazum za novi četverogodišnji  period (2013-2017) sa firmom Grakop d.o.o.
Kiseljak. 

• Za lot 7 - Održavanje puteva na području Općina Stari Grad, Centar, Novo Sarajevo i Novi
Grad potpisan je okvirni sporazum za novi četverogodišnji period (2013-2017) sa firmom
KJKP Rad d.o.o. Sarajevo. 

Pored javne procedure za 7 lotova, Direkcija za puteve je provela takođe međunarodni otvoreni
postupak za održavanje regionalnog puta R 907 Gornja Grkarica – Trnovo u dužini od 26,2 km
(raniji naziv: R-442b, dionica: G.Grkarica – Razin gaj i lokalni put Razin gaj – Pendičići – M-18)
te  zaključila  sa  firmom  Grakop  d.o.o.  Kiseljak  ugovor  za  upravljanje  i  održavanje  cesta
zasnovanom na učinku i rezultatu na području Općine Trnovo za period 2013-2017.

Vlada Federacije BiH je na sjednici održanoj 20.03.2014 godine donijela Odluku o kategorizaciji
cesta u autoceste i brze ceste, magistralne ceste i regionalne ceste koja je objavljena u Službenim
novinama  Federacije  BiH,  broj:  24/14.  Ovom  Odlukom  je  definisano  da  se  ista  počinje
primjenjivati  od 15.11.2014 godine.  Međutim,  na 139.  sjednici  Vlade Federacije  BiH koja je
održana  13.11.2014.  godine  usvojena  je  Odluka  o  izmjeni  Odluke  o  kategorizaciji  cesta  u



autoceste i brze ceste, magistralne ceste i regionalne ceste ("Službene novine Federacije BiH",
broj:  24/14.  Izmjena  se  odnosi  na  datum početka  primjene  Odluke  o  kategorizaciji  cesta  u
autoceste i brze ceste, magistralne ceste i regionalne ceste, odnosno primjena iste se odlaže do
15.03.2018. godine.

Na  području  pet  vangradskih  općina  Kantona  Sarajevo  tokom  2013.  godine  je  izvršena
kategorizacija lokalnih puteva u skladu sa Zakonom o cestama Federacije BiH ("Službene novine
Federacije BiH", br: 12/10, 16/10 i 66/13).

Na  području  četiri  gradske  općine  Kantona  Sarajevo  u  septembru  2014.  godine  je  izvršena
kategorizacija lokalnih puteva u skladu sa Zakonom o cestama Federacije BiH ("Službene novine
Federacije BiH", br: 12/10, 16/10 i 66/13).

Izabrana  preduzeća  za  održavanje  puteva  vrše  ljetno  i  zimsko  održavanje  puteva  koje  su  u
nadležnosti Direkcije za puteve Kantona Sarajevo. Ljetno održavanje puteva je u periodu od 15.
marta do 15. novembra, a zimsko održavanje puteva je u periodu od 15. novembra do 15. marta.

Na ovakav način organizovano je održavanje puteva u toku cijele godine, jer jedno preduzeće
kojem  su  dodjeljeni  putevi  na  području  općine,  vrši  ljetno  i  zimsko  održavanje  puteva  iz
nadležnosti Direkcije za puteve. 

Prema članu 13. Zakona o cestama Federacije BiH ("Službene novine Federacije BiH", br: 12/10,
16/10  i  66/13)  definisano  je  da  upravljanje,  građenje,  rekonstrukciju,  održavanje  i  zaštitu
regionalnih  puteva  vrše  javne  kantonalne  ustanove  za  ceste,  a  upravljanje,  građenje,
rekonstrukciju,  održavanje i  zaštitu lokalnih puteva i  gradskih ulica vrše nadležni  općinski  ili
gradski organi.

S obzirom na to da je na području Federacije BiH izvršena kategorizacija javnih puteva te da je na
području  Kantona Sarajevo  izvršena  kategorizacija  lokalnih  puteva prema važećem Zakonu  o
cestama, realizacija Program redovnog i vanrednog održavanja saobraćajnica na području Kantona
Sarajevo za 2015.godinu je izvršena u skladu sa navedenom kategorizacijom. 

Sa pet vangradskih općina i općinama Novo Sarajevo i Novi Grad, Direkcija za puteve Kantona
Sarajevo je potpisala ugovor o regulisanju međusobnih odnosa na poslovima održavanja i zaštite
dijela lokalnih puteva na području tih općina kojim su primarni lokalni putevi prešli u nadležnost
Direkcije  za  puteve.  U  sezoni  ljetnog  održavanja  (15.03.2015-15.11.2015.g.)  nisu  potpisani
ugovori sa općinama Centar i Stari Grad.

Održavanje trotoara i drugih javnih površina obaveza je općina na čijoj se teritoriji isti nalaze.
Održavanje  trotoara i drugih javnih površina uz saobraćajnice koje su u nadležnosti Direkcije za
puteve Kantona Sarajevo vrši Ministarstvo prostornog uređenja i zaštite okoliša Kantona Sarajevo.

U skladu sa Zakonom o cestama Federacije BiH ("Službene novine Federacije BiH", br: 12/10, 
16/10 i 66/13) definisane su dvije vrste održavanja puteva i to:

- redovno održavanje
- vanredno održavanje



I  Nadležnosti nad putevima i način finansiranja održavanja puteva 

Na osnovu Zakona o cestama Federacije BiH ( “Službene novine Federacije BiH”, broj 12/10;
16/10  i  66/13)  putevi  se  dijele  na  javne  i  nekategorisane.  Javni  putevi  mogu  biti  sljedećih
kategorija:

1. autoputevi;
2. brzi putevi;
3. magistralni putevi;
4. regionalni putevi;
5. lokalni putevi.

Kolovozi ulica u naseljima i gradovima kroz koje prolaze magistralni, regionalni i lokalni putevi
smatraju se dijelovima tih puteva. 

U sljedećoj tabeli date su informacije o tome ko proglašava pojedine kategorije puteva i ko je
nadležan za njihovo održavanje:

R/b Kategorija puta Proglašava Nadležnost

1. Autoputevi 
Vlada Federacije BiH na prijedlog 
Federalnog ministarstvo prometa i 
kominikacija

J.P. Autoceste FBiH 
d.o.o.

2. Brzi putevi
Vlada Federacije BiH na prijedlog 
Federalnog ministarstvo prometa i 
kominikacija

J.P. Autoceste FBiH 
d.o.o.

3. Magistralni putevi
Vlada Federacije BiH na prijedlog 
Federalnog ministarstvo prometa i 
kominikacija

J.P. Ceste Federacije 
BiH d.o.o.

4. Regionalni putevi
Vlada Federacije BiH na prijedlog 
Federalnog ministarstvo prometa i 
kominikacija

Kantonalne uprave 
(Direkcije) za puteve

5.
Lokalni putevi i ulice u 
gradovima 

Vlada Kantona na prijedlog nadležnog 
općinskog ili gradskog organa za poslove 
saobraćaja

Općine ili Grad 
Sarajevo

6. Nekategorisani putevi Ostali putevi koji nisu kategorisani Općine 

Tabela 1. Informacije o tome ko proglašava pojedine kategorije puteva i ko je nadležan za
njihovo održavanje

 
Na osnovu Zakona o cestama Federacije BiH  (“Službene novine Federacije BiH”,  broj 12/10;
16/10 i 66/13), Zakona o pripadnosti javnih prihoda u Federaciji BiH (22/06), Pravilnika o načinu
uplate javnih prihoda budžeta i  vanbudžetskih  fondova na teritoriji  Federacije  BiH (Službene
novine Federacije BiH, broj 60/01) i Pravilnika o izmjenama i dopunama Pravilnika o načinu
uplate javnih prihoda budžeta i  vanbudžetskih  fondova na teritoriji  Federacije  BiH (Službene
novine Federacije BiH, broj 9/02) prihodi od naknada za puteve uplaćuju se:

Upraviteljima puteva pripada 3,9 % sredstava koja pripadaju Federaciji BiH, od toga:
- na račun J.P. Ceste Federacije BiH jednim nalogom u visini od 40 % od ukupne obaveze,
- na račun kantonalnih direkcija za puteve jednim nalogom u visini 35 % ukupne obaveze.
- na račun općina 25 % od ukupne obaveze.

Finansijska sredstva za održavanje javnih puteva osiguravaju se iz:
- godišnjih naknada za upotrebu puteva što se plaćaju pri registraciji vozila, 



- naknada za puteve iz maloprodajne cijene nafte i naftnih derivata, 
- posebnim naknadama za upotrebu javnih puteva itd.

Federalno Ministarstvo prometa i komunikacija priprema, u skladu sa novom kategorizacijom za
autoputeve, brze puteve, magistralne i regionalne puteve priprema i novu raspodjelu prihoda od
naknade za puteve.

Dio magistralnih puteva u dužini od 18,65 km na osnovu Ugovora o regulisanju međusobnih
odnosa na poslovima održavanja i zaštite dijela magistralnih puteva koje prolaze kroz uže gradsko
područje Kantona Sarajevo održava Direkcija za puteve Kantona Sarajevo. 

Dio  lokalnih  puteva  održava  Direkcija  za  puteve  Kantona  Sarajevo  na  osnovu  Ugovora  sa
Općinama. 

II Održavanje puteva

Zakonom o cestama Federacije  BiH i  Pravilnikom o održavanju javnih cesta definisano je da
radovi održavanja puteva mogu biti:

1. radovi redovnog održavanja puteva,
2. radovi vanrednog održavanja puteva.

Redovno održavanje puteva obuhvata sljedeće radove:

• popravka kolovoza (osim dijela u kojem je smještena tramvajska ili  željeznička
pruga), trupa puta, potpornih i obloženih zidova;

• uklanjanje odronjenog materijala i čišćenje kolovoza i objekata za odvodnju;

• održavanje bankina (planiranje i  poravnavanje),  bermi  i  kosina usjeka,  nasipa i
zasjeka;

• održavanje objekata na putevima, održavanje objekata opreme i instalacija sistema
naplate  putarina  i  inteligentnog   transportnog  sistema  za  upravljnje  i  vođenje
saobraćaja;

• izrada i postavljanje horizontalne i vertikalne signalizacije, svjetlosno sigurnosnih
uređaja,  zamjena,  popravka  i  uklanjanje  oštećene  i  nepotrebne  saobraćajne
signalizacije i opreme puta;

•  košenje trave i održavanje zelenih površina i zasada u putnom pojasu;

• održavanje potrebne preglednosti puta i oznaka u putnom pojasu;

• čišćenje  snijega i  leda sa kolovoza,  i  posipanje  kolovoza s  ciljem sprječavanja
poledice i osiguranja prohodnisti puta u zimskim uslovima;

• manji zahvati na obnavljanju, zamjeni i ojačanju dotrajalih kolovoza;

• manji zahvati na ojačanju i zamjeni propusta, potpornih i obloženih zidova i zaštita
čeličnih konstrukcija od korozije;

• manji zahvati na ugrađivanju ivičnjaka i izradi pješačkih staza;

• manji zahvati na saniranju klizišta i odrona;



• vođenje podataka o javnim putevima;

• obavljanje i drugih poslova kojim se osigurava stalan, nesmetan i bezbjedan promet
na putevima;

• obnovu i  farbanje kilometarskih oznaka, stubova saobraćajnih znakova i  nosaća
rasvjetnih tjela;

• uređenje i popravke sistema za odvodnju (jaraka, rigola, drenaža i drugo);

• mjestimični popravci betonskih pasica;

• popravci  lokalnih  oštećenja  kolovoza  (udarnih  rupa,  pojedinačnih  i  mrežastih
pukotina,  uzdužnih  i  poprečnih  denivelacija,  omekšanog  asfaltnog  zastora,
oštećenih rubova i razdjelnica betonskog kolovoza);

• održavanje oznaka referentnog sistema označavanja puta;

• radovi na održavanju putnih objekata, te uklanjanje manjih oštećenja, koja mogu
ugroziti stabilnost i sigurnost objekata.

Redovno  održavanje  puteva  vršila  je  putarska  služba sastavljena  od  ophodara  (kontrolora)  i
pomoćnog radnika. Dužinu ophodarske dionice, ovisno o vrsti javnog puta, te intezitetu i strukturi
saobraćaja na njoj,  utvrđuje upravljač  puteva godišnjim planom ophodnje.  Dužina ophodarske
dionice ne treba biti manja od 20 km, a ni duža od 100 km. 

Nadzor nad održavanjem puteva i ovjeravanje situacija vrši ovlaštena služba nadzora od strane
investitora, a to je Zavod za izgradnju Kantona Sarajevo.

Vanredno održavanje puteva obuhvata sljedeće radove:

Vanredno  održavanje  obuhvata  povremene  radove  za  koje  je  potrebno  osigurati  tehničku
dokumentaciju,  a  obavljaju  se  djelimično  i  zbog  mjestimičnog  poboljšanja  elemenata  puta,
osiguranja  sigurnosti,  stabilnosti  i  trajnosti  puteva  i  putnih  objekata  i  povećanja  sigurnosti
saobraćaja.
 
Vanredno održavanje puteva posebno obuhvata:

• obnavljanje i zamjenu kolovoznog zastora;

• ojačanje kolovoza u svrhu obnove i povećanja nosivosti i kvaliteta vožnje,

• mjestimične popravke  kolovozne konstrukcije  puta,  u  svrhu zaštite  i  povećanja
nosivosti puta,

• poboljšanje sistema odvodnje puta, 

• zamjenu,  ugrađivanje  nove  i  poboljšane  vertikalne  saobraćajne  signalizacije  i
opreme puta (kilometarski i smjerokazni stubići, zaštitne ograde i slično) na većim
djelovima puta,

• saniranje odrona i manjih klizišta,

• ublažavanje nagiba pokosa i ostali radovi na zaštiti kosina od erozije,

• sanacija potpornih i obložnih zidova 



• zaštitu cete od podlokavanja,

• radove na uređenju zelenila u svrhu biološke zaštite puteva, ukrašavanja okoline i
zaštite od snježnih nanosa, 

• pojedinačne korekcije  geometrijskih  elemenata  puta (ublažavanje oštrih  krivina,
uređenje  poprečnih  nagiba,  stajališta  uz  put  i  drugo)  sa  svrhom  poboljšanja
sigurnosti saobraćaja, 

• uređenje  raskrsnica  u  istoj  visini  (oblikovanje,  preglednost,  ugradnja  nove
signalizacije i opreme) bez većih konstruktivnih zahvata,

• poboljšanje  uslova  saobraćaja  uređenjem  stajališta,  odmorišta,  pješačkih  staza,
prelaza u naseljima, prelaza preko željezničke pruge u nivou,

• obnovu i postavljanje instalacija, opreme i uređenja puta.

Vanredno održavanje objekata posebno obuhvata:

- zamjenu kolovoza,

- zamjenu hidroizolacije,

- popravak ili zamjenu rasponske konstrukcije, stubova i temelja,

- popravak ili zamjenu sistema za odvodnju,

- popravak ili zamjenu ležajeva,

- popravak prelaznih naprava,

- uređenje prelaza na nasip,

- zaštitu stubova i temelja od podlokavanja, 

- cjelovitu antikorozivnu zaštitu ,

- sanaciju i zaštitu betonskih površina, 

- zamjenu i obnovu propusta i mostova da 10 m raspona, 

- sanaciju tunelske podloge

- obnovu dotrajale rasvjete u tunelu,

- sanaciju i obnovu zidova.

Redovno  i  vanredno  održavanje  saobraćajnica  planirano  je  za  265,06  km  puteva  koji  su  u
nadležnosti Ministarstva saobraćaja – Direkcije za puteve Kantona Sarajevo čiji je pregled dat u
narednoj tabeli: 

Kategorija puta Dužina (km)
1 Regionalni putevi 178,03
2 Lokalni putevi (po osnovu Ugovora sa općinama) 87,03

U K U P N O: 265,06

Tabela 2. Pregled regionalnih i lokalnih puteva u nadležnosti Direkcije za puteve Kantona
Sarajevo





2. Izgradnja, redovno i vanredno održavanje puteva u 2015. godini

2.1. Redovno  održavanje puteva

Na  osnovu  međunarodnog  otvorenog  postupka  za  „Održavanje  puteva  na  području  Kantona
Sarajevo  za novi  četverogodišnji  ugovorni  period  (15.11.2013  –  15.11.2017.g.),  Direkcija  za
puteve Kantona Sarajevo je izabrala izvođače radova za održavanje puteva za svih 7 lotova. 
Sa izabranim izvođačima potpisani su Okvirni sporazumi na period od 4 (četiri) godine. 

U narednoj tabeli navedeni su subjekti održavanja puteva u periodu od 2013. do 2017. godine.

R. b
Subjekat Uloga Područje odgovornosti

1. AME d.o.o. Breza - izvršilac
Lot 1 - Održavanje puteva na području Općine
Vogošća

 2.
Citarprodukt  d.o.o.
Ilijaš

- izvršilac
Lo Lot 2 - Održavanje puteva na području Općine

Ilijaš

3.

Konzorcij Bosman 
d.o.o. Sarajevo i 
Prijedorputevi a.d. 
Prijedor

- izvršilac

Lo Lot 3 - Održavanje puteva na području Općine
Ilidža

4.
Bucomerc  d.o.o.
Kiseljak

- izvršilac
Lo Lot 4 - Održavanje puteva na području Općine

Hadžići  

5.
Orman  d.o.o.
Kiseljak

- izvršilac
Lo Lot 5 - Održavanje puteva na području Općina

Hadžići, Trnovo i Ilidža - (planinski uslovi)

6.
Grakop  d.o.o.
Kiseljak

- izvršilac
Lo Lot 6 - Održavanje puteva na području Općine

Trnovo – (planinski uslovi)

7.
K.J.K.P.  RAD d.o.o.
Sarajevo

- izvršilac
Lo Lot 7 - Održavanje puteva na području Općina

Stari Grad, Centar, Novo Sarajevo i Novi Grad

8. Zavod  za  izgradnju
KS

- nadzor Sve saobraćajnice

Tabela 3. Subjekti održavanja puteva u periodu od 2013. do 2017. godine

Redovno  održavanje  puteva,  koje  podrazumijeva  rad  putarske  službe  (ophodar-kontrolor  i
pomoćni radnik) i sanacija kolovoza, opreme i objekata na putevima u periodu od 15.03.2015. do
15.11.2015. godine bilo je vršeno na saobraćajnicama navedenim u tabelarnom pregledu koji je
prilog ove informacije.  Rad ophodarske ekipe plaća se u sklopu mjesečnog paušala izvođaču
radova.

U 2015. godini izvršeno je:
• opremanje novih 8 lokacija sa automatskim brojačima saobraćaja. Automatski brojači su

postavljeni  na  Darivi,  u  ulici  Derviša  Numića,  na  Čengić  vili  na  V  transferzali,  u
Majdanskoj ulici, na XI transferzali, u Rajlovačkoj ulici, u Kasindolskoj ulici, u Bojničkoj
ulici . Investiciona vrijednost ovih radova bila je cca 92.000 KM sa PDV-om.

Osim toga izvršeni su slijedeći radovi:

• Sanacija i rekonstrukcija lokalnog puta za Bioču – Općina Ilijaš;

• Rekonstrukcija dijela ulice Strošići;



• Obnavljanje  horizontalne  signalizacije  od  plastike  na  primarnim  gradskim
saobraćajnicama;

• Obnavljanje  horizontalne  signalizacije  od  obične  boje  na  sporednim  gradskim
saobraćajnicama i na saobraćajnicama u blizinama škola;

• Sanacija kolovozne konstrukcije na glavnoj gradskoj longitudinali na dionici Energoinvest
(Ilidža) – Baščaršija – Ilidža;

• Sanacija ulice Brodac;

• Sanacija  pukotina  na glavnoj  gradskoj  longitudinali na dionici  Energoinvest  (Ilidža)  –
Baščaršija – Ilidža;

• Rekonstrukcija ulice Halilovići;

• Sanacija regionalnog puta na Trebeviću;

• Izgradnja i obilježavanje dijela biciklističke staze na X transferzali;

• Sanacija Paromlinske ulice;

• Rekonstrukcija dijela regionalnog puta R-442a u dužini cca 650 m sa sanacijom klizišta u
zoni Brezovače. Investiciona vrijednost radova je cca 590.000 KM sa PDV-om;

• Održavanje i popravka ograda na stajalištima JGPP-a od inoks materijala;

• Održavanje i postavljanje nastrešnica na stajalištima JGPP-a od inoks materijala;

• Postavljanje informacionih tabli sa naziva tramvajskih stajališta;

• Sanacija i zaštita škarpe na R-442a “Crvene stijene”;

• Sanacija puta Mrazište – džamija Igman;

• Asfaltiranje puta na Velikom polju;

• Sanacija i asfaltiranje puta Sinanovići – Puzim;

• Sanacija puta Ilijaš – Popovići;

• Sanacija lokalnog puta u naselju Sovrle, Općina Ilijaš;

• Rekonstrukcija dijela regionalnog puta R-445 u Podlugovima;

• Sanacija regionalnih puteva R-444 i R-445;

• Sanacija puta Stari Ilijaš – Luka,

• Sanacija puta Nišići – Sabanci;

• Sanacija puta u naselju Nebočaj;



• Asfaltiranje puta u Halilovićima prema sportskom centru “Safet Zajko”;

• Sanacija dijela ulice Mustafe Bajića u Reljevo dvoru;

• Rekonstrukcija ulice Mrđana Đoke u Tarčinu;

• Redovno  održavanje  svih  putnih  pravaca  u  nadležnosti  Direkcije  za  puteve  Kantona
Sarajevo;

• Vršeno je redovno i vanredno održavanje pumpnih stanica Buća potok, Otes i Osijek;

• Naručena je takođe izrada projekata saobraćajne signalizacije i opreme puta za pojedine
regionalne i lokalne puteve za koje do sada nismo imali ove projekte, a što nam je obaveza
na osnovu  Zakona o cestama Federacije BiH;

• Takođe,  na svim saobraćajnicama kojima smo upravljali,  vršene su popravke oštećene
ograde, saobraćajne signalizacije, postavljanje oštećenih ili otuđenih poklopaca šahtova i
slivničkih rešetki itd.;

• Pored toga, u sklopu redovnog održavanja puteva u 2014. godini permanentno je vršena
sanacija udarnih rupa na saobraćajnicama koje su u našoj nadležnosti kao i sanacija manjih
oštećenja koja nisu zahtjevala izdvajanje većih finansijskih sredstava.

2.2. Vanredno održavanje  puteva

Na području  Kantona Sarajevo u 2015 godini  potpuno je rekonstruisano cca 8,87 km puteva.
Organizovan je i  vršen stručno tehnički  nadzor,  te  laboratorijsko ispitivanje materijala prije  i
nakon ugradnje. Poslove nadzora radova vršio je Zavod za izgradnju Kantona Sarajevo.
U 2015 godini Ministarstvo saobraćaja – Direkcija za puteve je u skladu sa usvojenim programom
redovnog i vanrednog održavanja za 2015 godinu realizovala slijedeće radove:

1.
Izvršena  je  reonstrukcija  dijela  regionalnog  puta  R 476  Dariva  –  Hreša  u  dolini  rijeke
Mošćanice sa sanacijom klizišta i izmještanjem fekalnog kolektora fi 400 mm u dužini od
270,00 m. Pri realizaciji  ovog projekta izveden je AB potporni zid ( dužine 61,5 m x sa
visinom od 3,5 do 6 m) u nožici nasipa do rijeke Mošćanice dok su u usjeku ugrađeni gabioni
(dužine  41,00  m  u  dva  reda)  čime  se  sprječavaju  eventualni  odroni  materijala  na
saobraćajnicu. U skopu ove rekonstrukcije izvršeno je polaganje fekalnog kolektora u dužini
od 80,00 m od kao i postavljanje javne rasvjete za rekonstruisani dio regionalnog puta.

2.
Izvršena je rekonstrukcija prve faze VI transferzale na spoju ulica Džemala Bijedića i Alije
Kučukalića  (I  kružni  tok)  gdje  je  postojeća  raskrsnica  rekonstruisana  u  raskrsnicu  sa
kružnim tokom. Izvedeni su radovi na zamjeni kolovozne konstrukcije, polaganju ivičnjaka,
izradi pješačkih staza, polaganju završnog sloja asfalta sa izradom horizontalne i vertikalne
signalizacije.  Takođe  je  izvedeno  izmještanje  elektroinstalacija  iz  zone raskrsnice  kao i
postavljanje stubova javne rasvjete.Nakon realizacije prvog kružnog toka na spoju ulica
Džemala Bijedića i Alije Kučukalića pristupilo se rekonstrukciji raskrsnice na spoju ulica
Safeta  Zajke,  Alije  Kučukalića  i  Tuzlanske.  U sklopu ovih  radova izvršena je  zamjena
materijela,  izmještanje  raznih  podzemih  instalacija od  kojih  su  najvažnije  izmještanje



vodovodnih instalacija fi 700 mm u dužini od 168,0 m, fi 400 mm u dužini od 276,0 m, fi
300  mm u  dužini  od  228,0  m,  kanalizacionih  instalacija   fi  300,400  i  800  mm kao  i
izmještanje plinskih i elektro instalacija. Takođe je izvršena izgradnja AB potpornog zida u
dužini od 100,0 m kao i asfaltiranje ulice Tuzlanska sa izradom pješačkih staza. 

3.
Izvršena je izgradnja i rekonstrukcija "A" transferzale prve faze u dužini od 600,0 m. U
sklopu ovih radova izvšena je zamjena materijala, izrada napisa,izgradnja potpornog zida
dužine 72,0 m, ugradnja ivičnjaka, polaganje tampona kao i polaganje prvih slojeva asfalta.
Pored  navedenih  radova  izvršeno  je  i   izmještanje  raznih  podzemnih  instalacija  kao  i
polaganje  novih  (  vodovoda,  kanalizacije,  elektroiinstalacija  i  ostalih  instalacija),  te  je
izvršena  sanacija  mosta  preko  rijeke  Dobrinje.  Početkom  naredne  građevinske  sezone
nastaviće  se  radovi  na  kompletiranju  izgradnje  i  rekonstrukcije  "A"  transferzale  sa
plaganjem završnog sloja asfalta i asfaltiranju pješačkih i biciklističkih staza, kao i daljnji
radovi na izradnji i rekonstrukciji II faze "A" transferzale.

4.
Završena je izgradnja biciklističke staze u ulici Bulevar Meše Selimovića, dionica: od VI –
XI transferzale u dužini cca 2,7 km. U sklopu ovih radova izvršena je i  semaforizacija
biciklističke  staze  kao  i  postavljanje  kompletne  horizontalne  i  vertiklane  saobraćajne
signalizacije. Vrijednost radova je bila 874.135,35 KM sa PDV-om.

5.

Završeni su u potpunosti radovi na rekonstrukciji loklanog puta Hadžići – Koščan u ulici
Anđelka  Lazetića  u  dužini  cca  900  metara.  Završetkom  ove  dionice,  u  potpunosti  je
završena rekonstrukcija puta Hadžići – Koščan. Vrijednost radova je bila 352.979,54 KM sa
PDV-om.

6.
Izvršena  sanacija  i  rekonstrukcija  kolovoza  na  putu Gornja  Grkarica  –  Babin  Do.
Mjestimično je rađena sanacija udarnih rupa, mrežastih pukotina i većih oštećenja. Na onim
dionicama na kojima su bila značajna oštećenja, izvršena je kompletna zamjena završnog
habajućeg sloja asfalta. Vrijednost radova je bila 99.980,68 KM sa PDV-om.

7.

Završena je rekonstrukcija dijela regionalnog puta R-442b Gornja Grkarica – Dejčići  –
Pendičićim,dionica: Razin gaj – skretanje za Godinjske bare u dužini cca 350 metara čime
je na ovom lokalitetu u potpunosti završena rekonstrukcija ovog puta. Ostala je još jedna
dionica pod nivou makadamskog kolovoza u Pendičićima u dužini cca 1 km.Vrijednost
radova je bila 289.868,81 KM sa PDV-om.

8.

U saradnji  sa  Općinom Vogošća,  izvršeni  su  radovi  na  sanaciji  i  rekonstrukciji  dijela
lokalnih puteva na području Općine Vogošća u dužini cca 1,5 km. 

9.

Izvršena je rekonstrukcija Jošaničke ulice u Vogošći u dužini cca 200 metara na dionici od
raskrsnice sa magistralnim putem M-18 do raskrsnice sa Omladinskom ulicom.



10.

Izvršena je rekonstrukcija regionalnog puta Stari Ilijaš – Bioča – Ahatovići, dionica: Bioča
– šehidsko mezarje u dužini cca 900 metara.   

11.

Izvršena je rekonsrukcija dijela regionlnog puta R-445 Semizovac-Podlugovi i to dionica
od  pružnog  prelaza  do  mosta  preko  rijeke  Bosne  u  dužini  od  600,0  m.  Izvršena  je
kompletna rekonstrukcija navedene dionice sa zamjenom materjala i ojačanjem kolovozne
konstrukcije u dubini do 1,0 m. Nakon zamjene i ojačanja izvršeno je polaganje tampona,
asfaltnih slojeva i završnog sloja SMA asfalta. U sklopu ovih radova  izvršena je i zamjena
ivičnjaka  i  izgradnja  pješačke  staze,  rješavanje  odvodnje  i  izmještanje  podzemnih
instalacija kao i postavljanje vertikalne i horizontalne signalizacije.

    
 
Tabelarni pregled izvršenih sanacija i rekonstrukcija ulica na području Kantona Sarajevo u 
2015 godini

R.br Općina Naziv ulice Opis radova Dužina (m)

1. Stari Grad Dariva Rekonstrukcija 320

2. Novi Grad VI transferzala Rekonstrukcija 750

3. Novi Grad A transferzala Rekonstrukcija i izgradnja 600

4. Novi Grad Izgradnja biciklističke 
staze u ulici Bulevar Meše 
Selimovića, dionica: od VI 
– XI transferzale

Izgradnja biciklističke staze 2.700

5. Hadžići Lokalni  put  Hadžići  –
Koščan  (ulica  Anđelka
Lazetića)

Rekonstrukcija kolovoza 700

6. Trnovo     Put Gornja Grkarica – Babin
Do

Rekonstrukcija kolovoza 250

7. Trnovo Regionalni  put  R-442b
Gornja Grkarica – Dejčići -
Pendičići

Rekonstrukcija kolovoza 350

8. Vogošća Lokalni putevi Rekonstrukcija kolovoza 1.500

9. Vogošća Jošanička ulica Rekonstrukcija kolovoza 200

10. Ilijaš Regionalni put Stari Ilijaš –
Bioča – Ahatovići, dionica:
Bioča – šehidsko mezarje

Rekonstrukcija kolovoza 900

11. Ilijaš Regionalni put Ilijaš 
-Podlugovi-Visoko , 
dionica: pružni prijelaz 
-most rijeka Bosna

Rekonstrukcija kolovoza 600

Ukupno: 8.870



2.3. Vanredno održavanje  objekata

Na području  Kantona Sarajevo  nalazi  se 58 mostova na putevima u nadležnosti  Ministarstva
saobraćaja Direkcije za puteve. 
Baza podataka sadrži  spisak mostova s pripadajućim rejtingom i spisak prioritetnih mostova.
Spisak prioritetnih mostova je tabela u kojoj je za svaki most data nosivost u odnosu na normirano
opterećenje i rejting nosivosti R1 na osnovu kojeg se dolazi do podataka o smanjenju nosivosti
mosta usljed oštećenja na nosivim elementima. Na osnovu prioritetnog rejtinga, stepena oštećenje
i značaja za odvijanje saobraćaja u gradu predlaže se rekonstrukcija 14 mostova iz ovog elaborata
u roku od dvije godine. 

U 2015 godini Ministarstvo saobraćaja – Direkcija za puteve je u skladu sa usvojenim programom
redovnog  i  vanrednog  održavanja  za  2015  godinu  realizovala  slijedeće  radove  vanrednog
održavanja objekata:

1. Izvršena je sanacija mosta preko rijeke Miljacke na Čumuriji. U sklopu sanacije mosta
Čumurija  izvedeni su radovi na sanaciji zida i kegli,zamjena dilatacionih naprava, sanacija
čelične  konstrukcije  kao  i  antikorozivna  zaštita  čelične  konstrukcije  i  stubova ograde,
demontaža  postojećih  i  ugradnja  novih  drvenih  patosnica  ,ugradnja  nove  čelične
podkonstrukcije nja pješačkim konzolama i zamjena asfalta u dijelu kolovoza na mostu.  

2. Direkcija  za pueve je sufinansirala  sa    Općinom Novi  Grad  rekonstrukciju  mosta  u
Reljevu koji je nakon poplava značajno  oštećen što je za posljedicu imalo  obustavljanje
motornog saobraćaja preko mosta. 

Izgradnja puteva

U skladu sa Programom održavanja, zaštite, rekonstrukcije i izgradnje javnih puteva na području
Kantona Sarajevo za period od 4 (četiri) godina (2014 – 2018) i  Strategijom razvoja Kantona
Sarajevo  (dio  „III  Sarajevo  ambijent  ugodnog  življenja“)  pod tačkom 6.  navedeni  su  glavni
prioriteti u oblasti saobraćaja. Saobraćajnice koje je potrebno izgraditi u narednom periodu a koje
su navedene u Strategiji razvoja Kantona su slijedeće:

1. Obilaznica oko Sarajeva (Jošanica – Butila – Mostarsko raskršće i  Butila – Briješće –
Stupska  petlja),  Nadležni:  Federalno  ministarstvo  prometa  i  komunikacija,  J.P.  Ceste
Federacije BiH i J.P. Autoceste FbiH.

2. Sjeverna longitudinala od I transferzale („Željeznička stanica“) do IV transferzale (Dolac
Malta), Nadležni: Ministarstvo saobraćaja i Direkcija za puteve Kantona Sarajevo 

3. I  transferzala  (od  raskrsnice  ulica  S.S.  Kranjčevića  i  Sjeverne  longitudinale  do  tunela
Kobilja glava), Nadležni: Ministarstvo saobraćaja i Direkcija za puteve Kantona Sarajevo

4. XII  transferzala  (od  cca  100  m  prije  Stupske  petlje  do  granice  Entiteta),  Nadležni:
Ministarstvo saobraćaja i Direkcija za puteve Kantona Sarajevo

5. Južna  longitudinala  (od  „0“  do  VI  transferzale),  Nadležni:  Ministarstvo  saobraćaja  i
Direkcija za puteve Kantona Sarajevo

6. A transferzala, Nadležni:  Ministarstvo saobraćaja i Direkcija za puteve Kantona Sarajevo
7. IX transferzala, Nadležni: Ministarstvo saobraćaja i Direkcija za puteve Kantona Sarajevo

Realizacijom navedenih sedam projekata riješile bi se trenutne saobraćajne gužve na lokalitetima
Blažuj, Stupska petlja, Željeznička stanica i područje Grbavice, kao i povezivanje Aerordomskog
naselja i spoja X i IX transferzale, te rasterećenje naselja Buljakov potok.



Vlada  Kantona  Sarajevo  je  usvojila  Projekte  kapitalnih  investicija  –  Izgradnja  gradskih
saobraćajnica (I i XII transverzala i Južna longitudinala) nakon čega su pokrenute aktivnosti za
obezbijeđivanje izvora kreditnih sredstava u skladu sa Procedurama zaduživanja Kantona Sarajevo
na  osnovu  unutrašnjeg  i  vanjskog  duga  i  izdavanja  garancija.  Nakon  izraženog  interesa  za
kreditiranje ovih projekata od strane EBRD-a, Vlada Kantona Sarajevo i EBRD su potpisali pismo
namjere za kreditiranjem. Za projekte  I transferzale, XII transferzale i Južne longitudinale urađena
je projektna dokumentacija i pribavljene urbanističke saglasnosti za fazno izvođenje saobraćajnica.
Ovo su projekti čija vrijednost radova iznosi više desetina miliona KM, za njihovu realizaciju
planirano je zaduživanje cca 37.500.000,00 Eura kod EBRD-a.

Ukupni iznos Ugovora o zajmu je 37.500.000,00 Eura koji se odnosi na realizaciju izgradnje I
transferzale, XII transferzale i Južne longitudinale. Prva  ugovorena tranša  kredita sa EBRD-om je
16.500.000,00 Eura planirana za realizaciju XII transferzale od mosta na Miljacki do benzinske
pumpe Energopetrol i Južne longitudinale od 0 do IV transferzale. 

Od  kapitalnih  projekata  –  Izgradnja  gradskih  saobraćajnica  (  XII  transferzala  i  Južna
longitudinala) u 2015 godini realizirano je slijedeće:

• Ugovorena  vrijednost  izvođenja  radova  realizacije  XII  transferzale  sa  izvođačima
konzorcij Euroasfalt d.o.o. i GP ŽGP  je iznosila 10.049.889,92  Eura.  

U 2015 godini je izvršeno spajanje  rampe A sa XII transferzalom te saobraćajno postignut
u potpunosti projektovani nivo usluge Stupske petlje te riješen problem saobraćajne gužve
na ulazu i izlazu iz grada. 



Tabelarni  pregled  magistralnih  i  regionalnih  puteva koji  su  obuhvaćeni  redovnim  i
vanrednim održavanjem

U narednoj tabeli prikazani su dijelovi magistralnih puteva koji prolaze kroz uže gradsko područje
Kantona Sarajevo koji su u skladu sa zaključenim Ugovorom o regulisanju međusobnih odnosa na
poslovima održavanja i zaštite dijela magistralnih cesta koje prolaze kroz uže gradsko područje
Kantona Sarajevo između JP Ceste Federacije BiH i Direkcije za puteve Kantona Sarajevo predati
na održavanje i zaštitu Direkciji za puteve Kantona Sarajevo.  
Napomena:  Kategorizaciju magistralnih i regionalnih puteva vrši Federalno ministarstvo prometa
i komunikacija.

R.B. Spisak magistralnih puteva na osnovu Ugovora DUŽINA
 (km)

1 M-5, dionica: Stupska petlja – Bulevar Meše Selimovića – Raskrsnica 
Malta – dio ulice Azize Šaćirbegović do početka ulice Put Mladih 
Muslimana  

4,74

2 M-17, dionica: Stupska petlja – semaforizirana raskrsnica kod pijace na 
Ilidži  

2,12

3 M-18, dionica: Raskrsnica kod stadiona Koševo – Alipašina ulica – 
raskrsnica kod Higijenskog zavoda – ulica Maršala Tita – ulica Zmaja od 
Bosne – ulica Bulevar Meše Selimovića – Stupska petlja (uključujući ulice
Hiseta i Hamze Hume) 

9,35

4 M-17, dionica: Mostarsko raskršće – Blažuj uključujući kružni tok i 
objekat iznad kružnog toka na Mostarskom raskršću, bez pristupne rampe 
i objekta nadvožnjaka u Blažuju  

2,44

UKUPNO: 18,65

U narednoj  tabeli  navedeni  su regionalni  putevi  na području  Kantona Sarajevo koji  su prema
Zakonu o cestama F BiH (Sl.novine F BiH broj 12/10, 16/10 i 66/13) u nadležnosti Direkcije za
puteve Kantona Sarajevo.

R.B. OZNAKA 
PUTA

STARA 
OZNAKA 
PUTA

OPIS PUTA OPIS PUTA NA DIJELU 
KANTONA SARAJEVO

DUŽINA 
PUTA
 (km)

1 R403 R445 Nemila-Zenica-Lašvanska petlja-
Bilješevo-Kakanj-Ćatići-Podlugovi-
Ilijaš-Semizovac

Granica kantona (Visoko)-
Podlugovi-Ilijaš-Semizovac

12,38

2 R 901 LC Ulice: Safeta Zajke-Drinska- Hamdije
Čemerlića do raskršća sa ulicom 
Zagrebačka

Ulice: Safeta Zajke-Drinska- 
Hamdije
Čemerlića do raskršća sa 
ulicom Zagrebačka

6,67

3 R 902 M5 i M18 Nedžarići-ulica Bulevar Meše 
Selimovića-
Zmaja od Bosne-Hiseta-Maršala Tita od
raskršća sa Alipašinom do Zmaja od 
Bosne

Nedžarići-ulica Bulevar Meše 
Selimovića-Zmaja od Bosne-
Hiseta-Maršala Tita od 
raskršća sa Alipašinom do 
Zmaja od Bosne

6,00

4 R 903 LC Ulica Ante Babića (od raskršća sa Safeta 
Hadžića)-Lukavička cesta-granica 
Entiteta

Ulica Ante Babića (od raskršća
sa Safeta Hadžića)-Lukavička 
cesta-granica entiteta

1,76

5 R 904 LC Ulica Azize Šaćirbegović-Zvornička-
Zagrebačka-Terezija-Skenderija-Hamdije
Kreševljakovića-Bistrik-spoj sa Obala 

Ulica Azize Šaćirbegović-
Zvornička-
Zagrebačka-Terezija-

5,92



Kulina bana Skenderija-Hamdije
Kreševljakovića-Bistrik-spoj sa
Obala Kulina bana

6 R 905 LC Ulica Derviša Numića-granica Entiteta Ulica Derviša Numića-granica 
Entiteta

0,90

7 R 906 R442a Hadžići-G.Grkarica- granica Entiteta 
(Krupac)

Hadžići-G.Grkarica- granica 
Entiteta (Krupac)

28,97

8 R 907 R442b G.Grkarica-Trnovo G.Grkarica-Trnovo 26,2

9 R 460 LC Šimin Potok-Zvijezda-Ravne-Kamenica-
Nišići

Granica kantona (Vareš)-
Kamenica- Nišići

6,47

10 R 753 LC Živašnica-Lukomir-spoj sa R 960 Granica kantona (Konjic)-
Lukomir-spoj sa R 960

7,90

11 R 951 LC Stari Ilijaš-Luka-Bioča-Doljanska ulica-
Ahatovićka-Dobroševička-Reljevska-spoj
sa M113

Stari Ilijaš-Luka-Bioča-
Doljanska ulica-
Ahatovićka-Dobroševička-
Reljevska-spoj sa M113

13,42

12 R 952 LC Butila-Osik-Plandište Butila-Osik-Plandište 7,18

13 R 953 M17 i
LC

Blažuj-Plandište-Ilidža-Hrasnička cesta-
Put Famosa-granica Entiteta

Blažuj-Plandište-Ilidža-
Hrasnička cesta-Put Famosa-
granica Entiteta

11,47

14 R 954 LC Ulica Bojnička-Nikole Šopa-Hifzi 
Bjelevca

Ulica Bojnička-Nikole Šopa-
Hifzi Bjelevca

5,54

15 R 955 LC Ulica Ive Andrića (od raskršća sa Bulevar
Meše Selimovića)-Olimpijska ulica

Ulica Ive Andrića (od raskršća 
sa Bulevar
Meše Selimovića)-Olimpijska 
ulica

1,41

16 R 956 LC VI Transferzala (Ulica Alije Kučukalića-
Prijedorska-Kraljice Jelene)

VI Transferzala (Ulica Alije 
Kučukalića-
Prijedorska-Kraljice Jelene)

1,46

17 R 957 LC Ulica Halida Kajtaza-tunel-Patriotske 
Lige-raskršće sa Alipašinom

Ulica Halida Kajtaza-tunel-
Patriotske Lige-raskršće sa 
Alipašinom

2,30

18 R 958 R447 Sarajevo (Korija)-granica Entiteta 
(Hreša)

Sarajevo (Korija)-granica 
Entiteta (Hreša)

5,19

19 R 959 LC Ulica Bistrik Ulica Bistrik 0,79

20 R 960 LC Gornja Grkarica-Babin do-Šabići-
Sinanovići-Argud (spoj sa R 703)

Gornja Grkarica-Babin do-
Šabići-Sinanovići-granica 
kantona (Konjic)

26,10

UKUPNO (km) 178,03



Tabelarni  pregled  lokalnih  puteva  od  interesa  za  Kanton  Sarajevo  koji  su  obuhvaćeni
redovnim i vanrednim održavanjem: 

U narednim tabelama navedeni su lokalni putevi od interesa za Kanton Sarajevo posebno za svaku
općinu u skladu sa Odlukom o razvrstavanju lokalnih cesta i ulica u gradu Sarajevu na području
Općina Centar Sarajevo, Novi Grad Sarajevo, Novo Sarajevo i Stari Grad Sarajevo  (Sl.novine
Kantona  Sarajevo  broj:  40/14)  i  Odlukom o  izmjenama  odluke  o  razvrstavanju  vangradskih
lokalnih cesta na području Kantona Sarajevo (Sl.novine Kantona Sarajevo broj: 40/14).
Prema članu 13. Zakona o cestama F BiH (Sl.novine  F BiH broj 12/10, 16/10 i 66/13), lokalni
putevi su u nadležnosti općinskih ili gradskih organa.

Prema članu 9. Zakona o cestama F BiH (Sl.novine  F BiH broj 12/10, 16/10 i 66/13), Mjerila i
kriterije  za  razvrstavanje  javnih  cesta  utvrđuje  Vlada  na  prijedlog  Federalnog  ministarstva
prometa  i  komunikacija  u  saglasnosti  sa  kantonalnim ministarstvima  nadležnim  za  poslove
prometa.

Izuzetno  od  ovoga,  odluku  o  razvrstavanju  lokalnih  cesta  i  ulica  u  gradovima  donosi  vlada
kantona na prijedlog nadležnog općinskog ili gradskog organa za poslove saobraćaja. 

U nastavku je dat spisak lokalnih puteva od interesa za Kantona Sarajevo na području općina
Novo Sarajevo, Novi Grad, Ilidža, Ilijaš, Hadžići, Vogošća i Trnovo sa kojima Direkcija za puteve
ima zaključen ugovor o preuzimanju poslova zaštite i održavanja lokalnih cesta.

Spisak lokalnih puteva je dat u narednim tabelama, posebno za svaku od navedenih općina. 

NOVO SARAJEVO 

R.B NAZIV CESTE NUMERACIJA
CESTE

DUŽINA
KOLOVOZA (m)

1 Azize Šaćirbegović L079003 280

2 Džemala Bijedića L079015 490

3 Envera Šehovića L079017 530

4 Kolodvorska L079031 600

5 Ljubljanska L079034 585

6 Ložionička (III transferzala) L079033 415

7 Malta L079039 375

8 Marka Marulića L079038 555

9 Nedima Filipovića L079041 920

10 Sjeverna longitudinala (Put Života) L079049 1.380

11 Srebrenička L079056 125

12 Topal Osman Paše (III transferzala) L079059 570

13 V transferzala L079066 580

UKUPNO 7.405



NOVI GRAD SARAJEVO

R.B NAZIV CESTE NUMERACIJA
CESTE

DUŽINA
KOLOVOZA (m)

1 Adema Buće L108001 4.370

2 Avde Palića L108006 2.300

3 Braće Mulić L108017 910

4 Bulevar Mimar Sinana L108018 1.180

5 Džemala Bijedića L108034 2.170

6 Ilhamina L108058 530

7 IX transferzala L108117 210

8 Majdanska L108069 630

9 Milana  Preloga  (spoj  sa  Azize
Šaćirbegović)

L108076 260

10 Spoj Bulevar Mimar Sinana i M-18 L108157 300

11 Spoj Bulevar Mimar Sinana i Želimira
Vidovića Kelija

L108122 620

12 Spoj  X  transferzale  i  Džemala
Bijedića

L108118 120

13 Spoj Želimira Vidovića Kelija i Braće
Mulić

L108123 600

14 Srđana Aleksića L108121 230

15 V transferzala L108155 220

16 VII transverzala L108141 240

UKUPNO 14.890

HADŽI ĆI

R.B. NAZIV CESTE
NUMERACIJA

CESTE

PROSJEČNA
ŠIRINA

KOLOVOZA (m)

DUŽINA
KOLOVOZA

(m)

1 Donji Zovik-Lokve L038007 5,00 3.380

2 Hadželi (centralni dio) L038003 7,00 2.000

3 Hadžići-Mokrine L038005 6,00 10.730

4 Pazarić (ul. Bjelašnička) L038009 6,50 1.870

5 Tarčin (ul. Mrđana Đoke) L038013 6,00 1.010

6 Tuheljska L038041 5,00 490

UKUPNO 19.480



ILIJAŠ

R.B NAZIV CESTE NUMERACIJ
A CESTE

PROSJEČNA
ŠIRINA

KOLOVOZA
(m)

DUŽINA
KOLOVOZA

(m)

1 126. Ilijaške brigade L040001 6,00 470

2 Bogumilska L040015 6,00 270

3 Donji Čevljanovići - Gajevi L040003 5,50 5.860

4 Hašima Spahića L040007 6,00 650

5
Ilijaš - Mrakovo - Salkanov Han - 
Popovići

L040009 5,00 4.200

6 Ivana Franje Jukića L040016 6,00 300

7 Kakanjska L040002 6,00 565

8 Omladinska L040011 3,00 300

9
Stari Ilijaš - Mlini - Misoča - 
raskrsnica Dedići

L040008 5,50 2.950

U K U P N O 15.565

ILIDŽA

R.B. NAZIV CESTE NUMERACIJA CESTE DUŽINA KOLOVOZA
(m)

1 Butmirska - Kasindolska - M17 L078151 600

2 Hrasnička cesta L078054 1.330

3 Kasindolska L078074 1.540

4 Rustempašina L078112 1.140

5 Samira Ćatovića Kobre L078113 450

6 Vlakovo L078142 2.075

UKUPNO 7.135

VOGOŠĆA

R.B NAZIV CESTE
NUMERACIJA

CESTE

PROSJEČNA
ŠIRINA

KOLOVOZA
(m)

DUŽINA
KOLOVOZA

(m)

1 Akifa ef. Biserovića L080001 5,00 125

2 24. juna L080107 5,00 710

3 Ahmeda Rizve (do aut. okretnice) L080034 4,00 1.800

4 Barica - Groblje L080002 4,00 1.910



5 Blagovac - Tihovići L080005 5,00 4.260

6 Blagovac III L080073 4,50 950

7 Braće Kršo L080006 5,00 330

8 Braće Planja L080081 4,00 260

9 Feriza Merzuka L080019 5,00 530

10 Gornja Jošanica II L080093 4,00 950

11
Hasana Merdžanovića (Nova 
industrijska zona) 

L080085 6,00 1.230

12 Izeta Delića L080022 3,50 675

13 Jošanička L080009 6,00 1.050

14 Jošanička (krak 1) L080010 6,00 220

15 Kobilja Glava L080023 4,00 690

16 Muje Šejte L080032 5,00 1.240

17 Omladinska L080012 5,00 500

18 Omladinska (krak) L080013 5,00 170

19 P.O. Zvijezda L080018 5,00 485

20 Rosulje L080102 4,00 955

21 Skendera Kulenovića L080016 5,00 610

22 Spasoje Blagovčanina L080014 5,00 580

23 Stara kaldrma L080024 4,00 360

24 Svrake I L080035 3,50 1.490

25 Tome Mendeša L080020 5,00 210

26 Vogošćanskih odreda L080015 5,00 270

UKUPNO 22.560


